
«2026 ԹՎԱԿԱՆԻ ԸՆԹԱՑՔՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՋՐԱԾԱԾԿ ՏԱՐԱԾՔՆԵՐՈՒՄ ՍՈՑԻԱԼԱԿԱՆ ՆՊԱՏԱԿՈՎ ՈՐՍԻ (ՍԻՐՈՂԱԿԱՆ ՁԿՆՈՐՍՈՒԹՅՈՒՆ) ԿԵՆԴԱՆԻՆԵՐԻ ՑԱՆԿԸ, ԴՐԱՆՑ ՕԳՏԱԳՈՐԾՄԱՆ ԹՈՒՅԼԱՏՐԵԼԻ ՉԱՓԱՔԱՆԱԿՆԵՐԸ ԵՎ ՈՐՍԻ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ» ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ ՎԵՐԱԲԵՐՅԱԼ

Նախագծի մշակման անհրաժեշտությունը բխում է «Որսի և որսորդական տնտեսության վարման մասին»  Հայաստանի Հանրապետության օրենքի 5-րդ հոդվածի 2-րդ և 8-րդ հոդվածի 1-ին մասի 8-րդ կետի պահանջներից, համաձայն որի լիազոր մարմնի իրավասությունն է որսի կենդանիների ցանկի հաստատումը, դրանց որսի համար նախատեսվող տարեկան օգտագործման թույլատրելի չափաքանակների և որսի ժամկետների սահմանումը։ 
Նախագծի ընդունման նպատակը կենդանական աշխարհի օբյեկտների օգտագործման մասին պայմանագրերի կնքման գործընթացի կանոնակարգումը և կենդանական պաշարների կայուն կառավարումն է։
Նախագծի ընդունմամբ կկանոնակարգվի կենդանական աշխարհի օբյեկտների սոցիալական նպատակներով օգտագործման պայմանագրերի կնքման գործընթացը, ինչպես նաև կնպաստի այդ գործընթացում վարչարարության նվազեցմանը։
[bookmark: _GoBack]Գետի պերկես (Perca fluviatilis L.) ձկնատեսակի անսահմանափակ որսը պայմանավորված է տվյալ ձկնատեսակի ինվազիվ լինելու հանգամանքով (Arakelyan et al., 2024) և նրա տարածվածության կանխարգելման անհրաժեշտությունից։ Հայաստանի Հանրապետության գիտությունների ազգային ակադեմիայի «Կնդանաբանության և հիդրոէկոլոգիայի գիտական կենտրոն» ՊՈԱԿ-ի (այսուհետ՝ Կենտրոն) ձկնաբանության լաբորատորիայի կողմից կատարված ուսումնասիրությունները ցույց են տվել, որ ՀՀ Արարատի, Շիրակի մարզերում, Երևանում պերկես ձկնատեսակը ոչ միայն հանդիպում է, այլև ակտիվորեն բազմանում է և արագորոն մեծացնում է իր թվաքանակը, ինչը անկասկած, հետագա տարածման դեպքում կարող է ունենալ լրջագույն բացասական հետևանքներ ՀՀ ջրային էկոհամակարգերի վրա։ Պերկեսը ունի բարձր հարմարվողականություն տարբեր կենսապայմաններում ապրելու և բազմանալու առումով։ Հետևաբար՝ նրա հայտնվելը այնպիսի էկոհամակարգերում, որտեղ կան տեղաբնակ, էնդեմիկ ձկնատեսակներ, կարող է լուրջ վնաս պատճառել դրանց պոպուլյացիաներին և խախտել էկոհամակարգերի հավասարակշռությունը։
2026 թվականի ընթացքում Հայաստանի Հանրապետության ջրածածկ տարածքներում (բացառությամբ ֆիզիկական և իրավաբանական անձանց սեփականության իրավունքով պատկանող տարածքների) սոցիալական նպատակով որսի (սիրողական ձկնորսություն) կենդանատեսակները և դրանց չափաքանակների սահմանման համար հիմք է հանդիսանում Կենտրոնի 2025 թվականի նոյեմբերի 27-ի N2459-502 գրությամբ շրջակա միջավայրի նախարարություն ներկայացված առաջարկությունները: 
